
 
 

VENDIM  

 

Data e miratimit: 17 gusht 2012 

 

Lëndët nr. 111/09, 117/09, 134/09, 178/09, 179/09, 180/09, 230/09, 231/09, 232/09, 240/09, 

241/09, 253/09, 254/09, 259/09, 263/09, 284/09 dhe 286/09 

 

Bogolub KOSTIQ, Pavlle KOSTIQ, Petra KOSTIQ, Kristina NIKOLLIQ, Angellina 

KOSTIQ, Sllavica BANZIQ dhe Dragica BOZHANIQ  

 

kundër  

 

UNMIK-ut   

 

 

Paneli këshillëdhënës për të drejta të njeriut, në seancën e mbajtur më 17 gusht 2012, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Daniel Trup, ushtrues i detyrës së zyrtarit ekzekutiv 

 

Pas konsiderimit të ankesave të lartpërmendura, të parashtruara në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, vendosi si në vijim:  

 

 

 

I. PROCEDURA PARA PANELIT 

 

1. Ankesat e z. Bogolub Kostiq (lëndët nr. 111/09, 231/09 dhe 232/09) janë parashtruar më 

8 prill 2009; ankesat e z. Pavlle Kostiq (lëndët nr. 117/09 dhe 230/09) janë parashtruar më 

14 prill 2009; ankesat e znj.  Petra Kostiq (lëndët nr. 178/09, 179/09 dhe 180/09) janë 

parashtruar më 8 prill 2009; ankesat e znj. Kristina Nikolliq (lëndët nr. 240/09 dhe  

241/09) janë parashtruar më 7 prill 2009; ankesat e znj. Angellina Kostiq (lëndët nr. 

134/09 dhe 259/09) janë parashtruar më 3 prill 2009, ankesat e znj. Sllavica Banziq 

(lëndët nr. 253/09, 254/09 dhe 263/09) janë parashtruar më 10 prill 2009 dhe ankesat e 

znj. Dragica Bozhaniq (lëndët nr. 284/09 dhe 286/09) janë parashtruar më 3 prill 2009. Të 

gjitha ankesat janë regjistruar më 30 prill 2009. 

 

2. Më 1 tetor 2009, 23 dhjetor 2009 dhe 29 shtator 2010, Paneli kërkoi nga z. Bogolub 

Kostiq informata shtesë. Nuk është marrë ndonjë përgjigje.     

 

3. Më 23 dhjetor 2009, 29 shtator 2010 dhe 22 qershor 2011, Paneli kërkoi nga z. Pavlle 

Kostiq informata shtesë. Nuk është marrë ndonjë përgjigje.    

 

4. Më 23 dhjetor 2009 dhe 29 shtator 2010, Paneli kërkoi informata shtesë nga znj.  Sllavica 

Banziq. Nuk është marrë ndonjë përgjigje. 

 

5. Më 23 dhjetor 2009 dhe 29 shtator 2010, Paneli kërkoi nga znj. Petra Kostiq informata 

shtesë. znj. Petra Kostiq u përgjigj më 28 tetor 2010. Përveç kësaj, më 21 korrik 2011, 

znj. Petra Kostiq ia dha një deklaratë Sekretarisë së Panelit.     

 

6. Më 23 dhjetor 2009 dhe 29 shtator 2010, Paneli kërkoi nga Kristina Nikolliq informata 

shtesë. Ajo nuk u përgjigj.  

 

7. Më 9 dhjetor 2009, 23 dhjetor 2009 dhe 29 shtator 2010, Paneli kërkoi nga znj. Angellina 

Kostiq informata shtesë. Ajo nuk u përgjigj.   

 

8. Më 9 shtator 2010, Paneli i bashkoi ankesat në dy grupe në pajtim me rregullën 20 të 

Rregullores së punës të Panelit. Grupi i parë përbëhej nga ankesat e z. Bogolub Kostiq 

(lëndët nr. 111/09, 231/09 dhe 232/09), z. Pavlle Kostiq (lëndët nr. 117/09 dhe 230/09), 

znj. Petra Kostiq (lëndët nr. 178/09, 179/09 dhe 180/09), znj. Kristina Nikoliq (lëndët nr. 

240/09 dhe 241/09) dhe znj. Angellina Kostiq (lënda nr. 259/09). Grupi i dytë përbëhej 

prej ankesave të znj.  Angellina Kostiq (lënda nr. 134/09), znj. Sllavica Banziq (lëndët nr. 

253/09, 254/09 dhe 263/09) dhe znj. Dragica Bozhaniq (lëndët nr. 284/09 dhe 286/09). 

 

9. Më 17 shkurt 2012, Paneli vendosi ta bart lëndën nr. 134/09 nga grupi i dytë i ankesave 

në të parin.   

 

10. Pasi u njoftua se znj. Angellina Kostiq kishte vdekur më 26 qershor 2010, Paneli ia dërgoi 

një letër të afërmve të saj më 13 qershor 2011, përmes së cilës interesohej të dinte nëse 

dikush prej tyre kishte dëshirë të vazhdonte me procedurën e ankesës në emër të saj. 

Megjithatë, deri më sot Paneli nuk ka marrë ndonjë përgjigje në këtë drejtim.    

 

11. Më 21 dhjetor 2011, Paneli ia komunikoi lëndët nr. 111/09, 117/09, 178/09, 179/09, 

180/09, 230/09, 231/09, 232/09, 240/09, 241/09 dhe 259/09 Përfaqësuesit Special të 

Sekretarit të Përgjithshëm (PSSP) për dhënien e komenteve të UNMIK-ut lidhur me 

pranueshmërinë e tyre. PSSP-ja dha përgjigjen e UNMIK-ut më 6 shkurt 2012.    

 

12. Më 22 shkurt 2012, Paneli ia komunikoi lëndën nr. 134/09 dhe rikomunikoi lëndët nr. 

111/09 dhe 178/09 PSSP-së për dhënien e komenteve të UNMIK-ut lidhur me 

pranueshmërinë e tyre.  PSSP-ja dha përgjigjen e UNMIK-ut më 28 mars 2012.   

 

13. Më 22 shkurt 2012, Paneli ia komunikoi lëndët nr. 253/09, 254/09, 263/09, 284/09 dhe  

286/09 PSSP-së për dhënien e komenteve të UNMIK-ut lidhur me pranueshmërinë e tyre.  

PSSP-ja dha përgjigjen e UNMIK-ut më 25 prill 2012.  

14. Më 18 maj 2012, Paneli ia komunikoi lëndët nr. 111/09, 178/09, 254/09, 263/09, 284/09 

dhe 286/09 PSSP-së për dhënien e komenteve të UNMIK-ut lidhur me pranueshmërinë e 

tyre.  PSSP-ja dha përgjigjen e UNMIK-ut më 11 qershor 2012. 

 

 

II. FAKTET  

 

15. Të gjithë ankuesit janë ish-banorë të Kosovës. Të gjithë ankuesit, me përjashtim të znj.   

Angellina Kostiq, tani për tani jetojnë në Serbi. Siç është theksuar më lartë, znj. Angellina 

Kostiq ka vdekur më 26 qershor 2010. 

 

16. z. Bogolub Kostiq është djali i z. Mlladen Kostiq dhe znj. Angellina Kostiq, dhe vëllai i z. 

Nebojsha Kostiq. z. Pavlle Kostiq është djali i z. Angjellko Kostiq dhe vëllai i z. Zhivko 

Kostiq. znj. Petra Kostiq është nëna e z. Llazar Kostiq dhe z. Todor Kostiq. znj Kristina 

Nikolliq është vajza e z. Rajko Nikoliq dhe motra e z. Cvetko Nikoliq. znj. Angellina 

Kostiq ka qenë bashkëshortja e z. Mlladen Kostiq. znj. Sllavica Banziq është 

bashkëshortja e z. Spasoje Banziq dhe kunata e të ndjerës znj. Desanka Banziq. znj. 

Dragica Bozhaniq është bashkëshortja e z. Mladen Bozhaniq dhe nëna e z. Nemanja 

Bozhaniq.    

 

17. Ankuesit plotësojnë njëri-tjetrin në përshkrimin e ngjarjeve që ndodhën më 18 korrik 

1998 gjatë një sulmi të armatosur të Ushtrisë Çlirimtare të Kosovës (UÇK) në fshatrat    

Opterushё dhe Reti të komunës së Rahovecit, si dhe gjatë ditëve pasuese.   

 

A. Faktet lidhur me kidnapimin dhe vrasjen e Zhivko Kostiq (lënda nr. 117/09), Llazar 

Kostiq (lënda nr. 179/09), Todor Kostiq ( lënda nr. 180/09), Nebojsha Kostiq (lëndët 

nr. 231/09 dhe 259/09), Rajko Nikolliq (lënda nr. 240/09), Cvetko Nikolliq (lënda nr. 

241/09), Spasoje Banziq (lënda nr. 253/09), Mlladen Bozhaniq (lënda nr.  284/09) 

dhe Nemanja Bozhaniq (lënda nr. 286/09)  
 

18. Më 18 korrik 1998, pjesëtarët e UÇK-së kanë kidnapuar Zhivko Kostiq, Llazar Kostiq, 

Todor Kostiq, Nebojsha Kostiq, Rajko Nikolliq dhe Cvetko Nikolliq nga fshati Reti, si 

dhe Spasoje Banziq, Mlladen Bozhaniq dhe Nemanja Bozhaniq nga fshati Opterushë, dhe 

i kanë dërguar në drejtim të panjohur.    

 

19. Ankuesit e njoftojnë Panelin se të gjitha kidnapimet i janë raportuar Komitetit 

Ndërkombëtar të Kryqit të Kuq (KNKK), Kryqit të Kuq të Jugosllavisë dhe Ministrisë së 

Punëve të Brendshme të Serbisë (MUP).      

 

20. znj. Petra Kostiq deklaron se ia ka raportuar kidnapimin e Llazar Kostiq dhe Todor 

Kostiq Departamentit të Drejtësisë së UNMIK-ut, Tribunalit Ndërkombëtar Penal për ish-

Jugosllavi, OSBE-së, autoriteteve relevante të Serbisë dhe organizatave të tjera.    

 

21. znj. Kristina Nikolliq shton se ajo gjithashtu ia ka raportuar kidnapimet e Rajko Nikolliq 

dhe Cvetko Nikolliq KFOR-it dhe Komisionit Ndërkombëtar për Persona të Zhdukur.   

 

22. znj. Sllavica Banziq informon Panelin se ia ka raportuar ngjarjet KNKK-së, MUP-it dhe 

Prokurorit ndërkombëtar publik të UNMIK-ut në Prishtinë.   

23. znj. Dragica Bozhaniq deklaron se ia ka raportuar ngjarjet KNKK-së, OSBE-së dhe 

“Policisë”.     

 

24. Emrat e të gjitha viktimave të cekura më lartë gjenden në bazën e të dhënave, të përpiluar 

nga Zyra e UNMIK-ut për Persona të Zhdukur dhe Mjekësi Ligjore (ZPZhML), si dhe në 

listën e personave të zhdukur, të cilën KNKK-ja ia ka komunikuar Policisë së UNMIK-ut 

më 11 shkurt 2002.      

 

25. Në nëntor të vitit 2004, mbetjet mortore të viktimave janë gjetur nga ZPZhML-ja në një 

varrezë masive afër fshatit Volljakë, të komunës së Klinës. 

 

26. ZPZhML-ja ka kryer autopsitë e të gjitha mbetjeve mortore në dhjetor të vitit 2004, por 

nuk janë vërtetuar shkaqet e vdekjeve të tyre. Certifikatat e vdekjes, konfirmimet e 

identitetit dhe certifikatat identifikuese ZPZhML-ja i ka lëshuar në shtator të vitit 2006 

(për Zhivko Kostiq, Llazar Kostiq, Todor Kostiq, Nebojsha Kostiq, Mlladen Bozhaniq 

dhe Nemanja Bozhaniq) dhe në tetor 2006 (për Rajko Nikolliq, Cvetko Nikolliq dhe  

Spasoje Banziq). Të gjitha mbetjet mortore i janë dorëzuar familjeve përkatëse më 13 

tetor 2006.   

 

B. Faktet lidhur me kidnapimin e Mlladen Kostiq (lëndët nr. 134/09 dhe 232/09) 

 

27. Pjesëtarët e UÇK-së kanë kidnapuar z. Mlladen Kostiq më 18 korrik 1998 në fshatin Reti, 

dhe është dërguar me viktimat e tjera të cekura në drejtim të panjohur. Që nga ajo ditë 

vendndodhja e tij mbetet e panjohur.   

 

28. Ankuesit njoftojnë Panelin se kidnapimi i z. Mlladen Kostiq i është raportuar KNKK-së, 

Kryqit të kuq të Jugosllavisë dhe OSBE-së.    

 

29. Kërkesa për gjurmim e lëshuar nga KNKK-ja për z. Mlladen Kostiq ka mbetur e hapur që 

nga 23 korriku 1998. Gjithashtu, emri gjendet në burimet e informatave të cekura në § 24 

më lartë.  

 

C. Faktet lidhur me vrasjen e Angjellko Kostiq (lënda nr. 230/09) 

 

30. z. Angjellko Kostiq është vrarë në shtëpinë e tij në fshati Reti më 18 korrik 1998 gjatë 

sulmit të njëjtë të armatosur (shih § 18 më lartë). 

 

31. Ankuesi njofton Panelin se vdekja e z. Angjellko Kostiq është vërtetuar përmes 

certifikatës së lëshuar nga MUP-i më 22 mars 2000, dhe përmes certifikatës së vdekjes së 

lëshuar nga autoritetet relevante të Republikës së Serbisë më 23 tetor 2002.   

 

D. Faktet lidhur me kidnapimin dhe mbajtjen e paligjshme në paraburgim  të 

Angellina Kostiq (lënda nr. 111/09), Petra Kostiq (lënda nr. 178/09), Sllavica Banziq 

(lënda nr. 254/09), Desanka Banziq (lënda nr. 263/09) dhe Dragica Bozhaniq (lënda 

nr. 284/09) 

 

32. Më 18 qershor 1998, znj. Angellina Kostiq dhe znj. Petra Kostiq janë kidnapuar në 

fshatin Reti nga pjesëtarët e UÇK-së, ndërsa znj. Sllavica Banziq, znj. Desanka Banziq 

dhe znj. Dragica Bozhaniq janë kidnapuar në fshatin Opterushё, gjatë të njëjtët sulm të 

armatosur të UÇK-së. Ata së bashku me persona të tjerë janë mbajtur në arrest nga UÇK-

ja në manastirin “Sveti Vraçi” në fshatin Zoqishtë, të komunës së Rahovecit, dhe më vonë 

janë lëshuar.   

 

33. Kopjet e certifikatave të KNKK-së të parashtruara nga ankuesit tregojnë se më 22 korrik 

1998 znj. Angellina Kostiq, znj. Petra Kostiq, znj. Sllavica Banziq dhe znj. Desanka 

Banziq i janë “…dorëzuar KNKK-së në regjionin e Malishevës nga personat e armatosur, 

të cilët në atë kohë e identifikuan vetën si pjesëtarë të UÇK-së”.    

 

E. Përfundimi i përgjegjësisë së UNMIK-ut lidhur me policinë dhe drejtësinë   
 

34. Më 9 dhjetor 2008, përgjegjësia e UNMIK-ut lidhur me policinë dhe drejtësinë në Kosovë 

përfundoi, dhe Misioni Evropian për Sundimin e Ligjit në Kosovë (EULEX) mori 

kontrollin e plotë operacional në fushën e sundimit të ligjit, pas deklaratës së kryetarit të 

Këshillit të Sigurimit të Kombeve të Bashkuara më 26 nëntor 2008 (S/PRST/2008/44), ku 

mirëpritej angazhimi i vazhdueshëm i Bashkimit Evropian në Kosovë. Mes datës 9 

dhjetor 2008 dhe 30 mars 2009, të gjitha lëndët penale që mbaheshin nga Departamenti i 

drejtësisë i UNMIK-ut dhe nga Policia e UNMIK-ut, iu dorëzuan homologëve të 

EULEX-it. 

 

 

III. ANKESAT  

 

A. Lidhur me vrasjen e Angjellko Kostiq (lënda nr. 230/09), kidnapimin dhe vrasjen e 

Zhivko Kostiq (lënda nr. 117/09), Llazar Kostiq (lënda nr. 179/09), Todor Kostiq 

(lënda nr. 180/09), Nebojsha Kostiq (lënda nr. 231/09), Rajko Nikolliq (lënda nr. 

240/09), Cvetko Nikolliq (lënda nr. 241/09), Spasoje Banziq (lënda nr. 253/09), 

Mlladen Bozhaniq (lënda nr. 284/09) dhe Nemanja Bozhaniq (lënda rn. 286/09), dhe 

lidhur me kidnapimin dhe vrasjen e mundshme të Mlladen Kostiq (lënda nr.  

232/09) 
 

35. Ankuesit në përgjithësi ankohen për dështimin e pretenduar të UNMIK-ut që të bëjë 

hetimin e duhur të kidnapimit, vrasjes dhe (apo) vrasjes së mundshme të anëtarëve të 

ngushtë të familjeve të tyre. Ankuesit në thelb gjithashtu ankohen për frikën, dhimbjen 

dhe vuajtjen shpirtërore, të cilat i ka përjetuar për shkak të kësaj situate.  

 

36. Paneli konsideron se ankuesit mund të thuhet se thirren në shkeljen e së drejtës për jetë të 

të afërmve të tyre, e cila garantohet me nenin 2 të Konventës Evropiane për të Drejta të 

Njeriut (më tutje në tekst KEDNj), dhe shkeljen e së drejtës së tyre për të mos u trajtuar 

në mënyrë çnjerëzore apo poshtëruese, e cila garantohet përmes nenit 3 të KEDNj-së.   
 

B. Lidhur me mbajtjen e paligjshme në arrest të Angellina Kostiq (lënda nr. 111/09), 

Petra Kostiq (lënda nr. 178/09), Sllavica Banziq (lënda nr. 254/09), Desanka Banziq 

(lënda nr. 263/09) dhe Dragica Bozhaniq (lënda nr. 284/09) 

 

37. Ankueset, znj. Petra Kostiq (lënda nr. 178/09), znj. Sllavica Banziq (lënda nr. 254/09) dhe 

znj. Dragica Bozhaniq (lënda nr. 284/09) gjithashtu ankohen për dështimin e pretenduar 

të UNMIK-ut për të hetuar mbajtjen e paligjshme të tyre në arrest. Në dy raste të tjera, 

ankueset ankohen për mbajtjen e paligjshme në arrest të të afërmve të tyre: për lëndën  

111/09 ankuesi ankohet për mbajtjen e paligjshme në arrest të nënës së tij, znj. Angellina 

Kostiq dhe në lëndën nr. 263/09 ankuesi ankohet për mbajtjen e paligjshme në arrest të 

vjehrrës së saj, znj. Sllavica Bozhaniq.   

38. Paneli konsideron se për këta ankues mund të thuhet se thirren në shkeljen e të drejtës në 

liri, e cila garantohet përmes nenit 5 të KEDNj-së.   
 

 

IV. ANKESAT E NGRITURA NGA ZNJ. ANGELLINA KOSTIQ (LËNDËT NR: 

134/09 DHE 259/09) 

 

39. Paneli përkujton se ankuesja në lëndët nr. 134/09 dhe 259/09, znj. Angellina Kostiq, ka 

vdekur gjatë kohës së zhvillimit të procedurave para Panelit. Asnjë anëtar i familjes nuk 

ka shprehur dëshirën që në emër të saj të vazhdojë procedurat para Panelit (shih  § 10 më 

lartë). 

 

40. Brenda këtyre rrethanave, Paneli vendosë që në përputhje me rregullën 29 të Rregullores 

së vet të punës, të heq lëndët e lartpërmendura nga lista e vet e lëndëve. 

 

 

V. BASHKIMI I ANKESAVE 

 

41. Paneli vendos që në pajtim me rregullën 20 të Rregullores së vet të punës, të bashkojë të 

gjitha ankesat e mbetura nga të dy grupet (shih §§ 8-9 më lartë). 

 

 

VI. LIGJI  

 

42. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

 

A. Shkelja e pretenduar e nenit 2  të KEDNJ-së lidhur me vrasjen e Angjellko Kostiq 

(lënda nr. 230/09), kidnapimin dhe vrasjen e Zhivko Kostiq (lënda nr. 117/09), 

Llazar Kostiq (lënda nr. 179/09), Todor Kostiq (lënda nr. 180/09), Nebojsha Kostiq 

(lënda nr. 231/09), Rajko Nikolliq (lënda nr. 240/09), Cvetko Nikolliq (lënda nr. 

241/09), Spasoje Banziq (lënda nr. 253/09), Mlladen Bozhaniq (lënda nr. 284/09) dhe 

Nemanja Bozhaniq (lënda rn. 286/09), dhe lidhur me kidnapimin dhe vrasjen e 

mundshme të Mlladen Kostiq (lënda nr.  232/09).    

 

43. Ankuesit në thelb pretendojnë se nuk ka pasur hetim të duhur penal për kidnapimin dhe 

vrasjen, kidnapimin dhe vrasjen e mundshme apo vrasjen e atypëratyshme të të afërmve 

të tyre.     

 

44. Në komentet e tij, PSSP-ja nuk ngritë ndonjë vërejtje për pranueshmërinë e kësaj pjese të 

ankesave.   

 

45. Paneli konsideron se ankesat në bazë të nenit 2 të KEDNj-së ngrisin çështje serioze të 

fakteve dhe të ligjit, përcaktimi i të cilave duhet të varet në shqyrtimin e bazueshmërisë. 

Rrjedhimisht, Paneli vjen në përfundim se kjo pjesë e ankesës në shikim të parë nuk është 

e pabazuar në bazë të nenit 3.3 të Rregullores së UNMIK-ut nr. 2006/12. 

 

46. Nuk është përcaktuar ndonjë bazë tjetër për shpalljen e kësaj pjese të ankesave si të 

papranueshme.   

B. Shkelja e pretenduar e nenit 3 të KEDNj-së 

 

47. Ankuesit pretendojnë se kanë përjetuar dhimbje dhe vuajtje shpirtërore, të cilat 

pretendohet se u janë shkaktuar për shkak situatës lidhur me kidnapimin ose zhdukjen e të 

afërmve të tyre.   

 

48. Në këtë aspekt duhet të bëhet dallimi mes tri kategorive të viktimave: z. Angjellko Kostiq 

(lënda nr. 230/09), i cili është vrarë aty për aty, nëntë viktimave që janë kidnapuar dhe 

mbetjet mortore të të cilëve më vonë janë gjetur dhe identifikuar, dhe në fund z. Mlladen 

Kostiq (lënda nr. 232/09), i cili është kidnapuar dhe vendndodhja e të cilit ende mbetet e 

panjohur.   

 

1. Lidhur me vrasjen e Angjellko Kostiq (lënda nr. 230/09) 

 

49. Lidhur me situatën e z. Angjellko Kostiq, i cili është vrarë aty për aty, Paneli i referohet 

praktikës gjyqësore të Gjykatës Evropiane për të Drejta të Njeriut lidhur me çështjen nëse 

anëtari i familjes të personit që është vrarë mund të konsiderohet viktimë e trajtimit që 

shkon në kundërshtim me nenin 3 të KEDNj-së, përmes të cilit ndalohet trajtimi 

çnjerëzor. Përderisa Gjykata Evropiane pranon se anëtari i familjes të personit të zhdukur 

mund të thotë se është viktimë e një keqtrajtimi të tillë në bazë të pamundësisë që për një 

kohë të gjatë të dijë se çka ka ndodhur me të afërmin e tyre, zakonisht nuk zgjerohet 

zbatimi i nenit 3 të KEDNj-së edhe për të afrimit e personit që është vrarë aty për aty 

(shih, p.sh. Gjykata Evropiane për të Drejta të Njeriut (GjEDNj), Bitiyeva dhe X kundër 

Rusisë nr. 57953/00 dhe 37392/03, aktgjykimi i datës 21 qershor 2007, § 152; GjEDNj, 

Udayeva dhe Yusupova kundër Rusisë, nr. 36542/05, aktgjykimi i datës 21 dhjetor 2010, 

§ 82; shih gjithashtu Paneli Këshillëdhënës për të Drejta të Njeriut (PKDNj), Filipoviq, 

nr. 92/09, vendim i datës 11 gusht 2011, §§ 21-22; PKDNj, Antiq, nr. 100/09, vendim i 

datës 5 prill 2012, §§ 19-20). 

 

50. Duke zbatuar parimet e njëjta dhe duke mos pasur dyshim për vuajtjet e thella të 

shkaktuara ndaj ankuesit nga vdekja e babait të tij dhe nga kthimi i mbetjeve të tij mortore 

ditën e nesërme, Paneli nuk sheh se ka pasur shkelje të nenit 3 të KEDNJ-së nga ana e 

UNMIK-ut.   

 

51. Rrjedhimisht, kjo pjesë e ankesës është e pabazuar në kuptimin e nenit 3.3 të Rregullores 

së UNMIK-ut nr. 2006/12. 

 

2. Lidhur me kidnapimin dhe vrasjen e Zhivko Kostiq (lënda nr. 117/09), Llazar Kostiq 

(lënda nr. 179/09), Todor Kostiq (lënda nr. 180/09), Nebojsha Kostiq (lënda nr. 231/09), 

Rajko Nikolliq (lënda nr. 240/09), Cvetko Nikolliq (lënda nr. 241/09), Spasoje Banziq 

(lënda nr. 253/09), Mlladen Bozhaniq (lënda nr. 284/09) dhe Nemanja Bozhaniq (lënda 

nr. 286/09) 

 

52. Lidhur me situatën e viktimave, mbetjet mortore të të cilëve janë gjetur dhe identifikuar, 

Paneli prapë i referohet praktikës gjyqësore të Gjykatës Evropiane për të Drejta të Njeriut, 

lidhur me çështjen nëse anëtari i familjes së personit të zhdukur mund të konsiderohet si 

viktimë e trajtimit që shkon në kundërshtim me nenin 3 të KEDNj-së, përmes të cilit 

ndalohet trajtimi çnjerëzor. Gjykata Evropiane pranon se kjo mund të aplikohet varësisht 

prej ekzistimit të “faktorëve të veçantë që i japin vuajtjes së [anëtarit të familjes] një 

dimension dhe karakter dallues nga shqetësimi emocional që mund të konsiderohet si i 

shkaktuar pashmangshmërisht ndaj të afërmve të viktimës së shkeljeve të rënda të të 

drejtave të njeriut”. Më tej, Gjykata konsideron se “elementet relevante përfshijnë 

afërsinë e lidhjes familjare, rrethanat e veçanta të lidhjes familjare, shkallën e përjetimit të 

ndodhive në fjalë nga ana e anëtarit të familjes, përfshirjen e anëtarit të familjes në 

përpjekjet për marrjen e informatave për personin e zhdukur dhe mënyrën e reagimit të 

autoriteteve ndaj  këtyre kërkesave për informata”. Gjithashtu thekson se “thelbi i kësaj 

shkeljeje nuk është aq shumë i bazuar në faktin e zhdukjes së anëtarit të familjes, por më 

shumë ka të bëjë me reagimin dhe qëndrimin e autoriteteve ndaj situatës, kur e njëjta u 

vihet në dijeni” (shih, p.sh.: Gjykata Evropiane për të Drejta të Njeriut (GJEDNj) (Dhoma 

e Lartë) Çakici kundër Turqisë nr. 23657/94, aktgjykimi i datës 8 korrik 1999, § 98, 

GjEDNj, 1999-IV; GjEDNj (Dhoma e Lartë), Qipro kundër Turqisë, nr. 25781/94, 

aktgjykimi i datës 10 maj 2001, § 156, GjEDNj, 2001-IV; GjEDNJ, Orhan kundër 

Turqisë, nr. 25656/94, aktgjykimi i datës 18 qershor 2002, § 358; GjEDNj Bazorkina 

kundër Rusisë nr. 69481/01, aktgjykimi i datës 27 korrik 2006, § 139” shih gjithashtu 

Paneli këshillëdhënës për të drejta të njeriut, Zdravkoviq nr. 46/08, vendim i datës 17 prill 

2009, § 41 dhe PKDNj, Radisavleviq, nr. 156/08, vendim i datës 17 shkurt 2012, § 18)  

 

53. Paneli konsideron se ankuesi mund të thirret në shkeljen e nenit 3 të KEDNj-së edhe nëse 

nuk i referohet në mënyrë eksplicite akteve të autoriteteve të përfshira në hetim, pasi që 

edhe pasiviteti i autoriteteve dhe mungesa e informatës për ankuesen mund të jetë tregues 

për trajtimin çnjerëzor të ankuesit nga ana e autoriteteve (shih PKDNj, Mlladenoviq, nr. 

99/09, vendimi i datës 11 gusht 2011, § 22;  PKDNj, Petkoviq, nr. 133/09, vendim i datës 

16 dhjetor 2011, § 20).  

 

54. Megjithatë, në rastet kur personi i zhdukur më vonë gjendet i i vdekur, zbatueshmëria e 

neit 3 të KEDNj-së në përgjithësi është e kufizuar në periudhën gjatë së cilës anëtari i 

familjes ka përjetuar pasiguri, ankth dhe shqetësim që ndërlidhet me dukurinë specifike të 

zhdukjeve (shih, p.sh., GjEDNj, Luluyev dhe të tjerët kundër Rusisë, nr. 69480/01, 

aktgjykim i datës 9 nëntor 2006, §§ 114-115, GJEDNj, 2006-XIII; shih gjithashtu 

GjEDNj, Gongadze kundër Ukrainës, nr. 34056/02, aktgjykim i datës 8 nëntor 2005, § 

185, GjEDNj, 2005-XI; PKDNj, Petkoviq, cekur në § 53 më lartë, në § 21). 

 

55. Në këtë aspekt, ngritet çështja nëse ankesat janë parashtruar me kohë. Neni 3.1 i 

Rregullores së UMIK-ut nr. 2006/12 parasheh që Paneli “mund ta shqyrtojë çështjen 

vetëm nëse është parashtruar brenda periudhës gjashtëmujore nga data e nxjerrjes së 

vendimit të formës së prerë”. Është rregull që periudha gjashtëmujore të fillojë së 

llogarituri nga data e vendimit të formës së prerë në procesin e shterjes së mjeteve 

juridike vendore në dispozicion. Megjithatë, kur që nga fillimi është e qartë se nuk ka 

mjete juridike të efektshme në dispozicion për ankuesin, periudha llogaritet nga data e 

ndodhjes së veprave apo masave, ndaj të cilave është parashtruar ankesa apo nga data kur 

është fituar njohuria për veprën apo efektin e saj ndaj ankuesit a paragjykimi ndaj tij 

(GjEDNj (Dhoma e lartë), Varnava dhe të tjerët kundër Turqisë, nr. 16064/90 dhe të 

tjerët, aktgjykim i datës 18 shtator 2009, § 157). Në rastet kur ankesa ka të bëjë me 

gjendje vazhduese, e cila ka përfunduar, afati gjashtëmujor fillon nga data kur kjo situatë 

ka përfunduar.   

 

56. Paneli thekson se të gjitha mbetjet mortore të nëntë viktimave u janë kthyer familjeve më 

13 tetor 2006. Pra, ky është momenti i përfundimit të periudhës, gjatë së cilës mund të 

ngritet një çështje në bazë të nenit 3 të KEDNj-së. Për qëllime të nenit 3.1 të Rregullores 

së UNMIK-ut nr. 2006/12, afati kohor gjashtëmujor ka filluar të llogaritet nga ajo datë.   

57. Të gjitha ankesat lidhur me kidnapimin dhe vrasjen e Zhivko Kostiq (lënda nr. 117/09), 

Llazar Kostiq (lënda nr. 179/09), Todor Kostiq (lënda nr. 180/09), Nebojsha Kostiq 

(lënda nr.  231/09), Rajko Nikolliq (lënda nr. 240/09), Cvetko Nikolliq (lënda nr. 241/09), 

Spasoje Banziq (lënda nr. 253/09), Mladen Bozhaniq (lënda nr. 284/09) dhe Nemanja 

Bozhaniq (lënda nr. 286/09) janë parashtruar në prill të vitit 2009, që do të thotë pas 

skadimit të periudhës së lartpërmendur gjashtëmujore.   

 

58. Rrjedhimisht, Paneli duhet të konstatojë se kjo pjesë e ankesave është jashtë afatit kohor, 

të paraparë në nenin 3.1 të Rregullores së UNMIK-ut nr. 2006/12. 

 

3. Lidhur me kidnapimin dhe vrasjen e mundshme të Mllaaden Kostiq (lënda nr. 232/09) 

 

59. Përkitazi me situatën e Mlladen Kostiq, Paneli konsideron se analiza e paraqitur në §§ 52-

53 plotësisht vlen edhe për këtë situatë pasi vendndodhja e viktimës mbetet e panjohur.    

 

60. PSSP-ja argumenton se përderisa ankuesi në këtë rast thotë se ka përjetuar frikë, dhimbje 

dhe sëmundje si rrjedhojë e zhdukjes dhe vrasjes së mundshme të babait të tij, nuk ka 

pretendime të shprehura se kjo vuajtje ka qenë si rezultat i reagimit të UNMIK-ut ndaj 

kësaj situate. PSSP-ja argumenton se pasi që ankuesi nuk ka saktësuar bazën për 

përgjegjësinë e UNMIK-ut lidhur me shkeljet e pretenduara, kjo pjesë e ankesës është e 

pabazuar.     

 

61. Paneli konsideron se përkundër mungesës së pretendimeve të shprehura nga ankuesi në 

këtë aspekt, në ankesë paraqiten faktet relevante, në të cilat mund të bazohet shkelja e 

pretenduar e nenit 3 të KEDNj-së.     

  

62. Për shkak të arsyeve të cekura më lartë, për më tepër Paneli konsideron se ankuesi mund 

të konsiderohet se thirret në shkeljen e nenit 3 të KEDNj-së edhe nëse nuk përmenden 

shprehimisht veprat specifike të autoriteteve të përfshira në hetime (shih §§ 52-53 më 

lartë).  

 

63. Paneli konsideron se kjo pjesë e ankesës ngritë çështje serioze të fakteve dhe të ligjit, 

përcaktimi i të cilave duhet të varet në shqyrtimin e bazueshmërisë. Rrjedhimisht, Paneli 

vjen në përfundim se kjo pjesë e ankesës në shikim të parë nuk është e pabazuar në bazë 

të nenit 3.3 të Rregullores së UNMIK-ut nr. 2006/12, dhe refuzon vërejtjen e PSSP-së.   

 

64. Nuk është përcaktuar ndonjë bazë tjetër për shpalljen e kësaj ankese si të papranueshme. 

 

C. Shkelja e pretenduar e nenit 5 të KEDNj-së lidhur me mbajtjen në arrest të 

Angellina Kostiq (lënda nr. 111/09), Petra Kostiq (lënda nr. 178/09), Sllavica Banziq 

(lënda nr. 254/09), Desanka Banziq (lënda nr. 263/09) dhe Dragica Bozhaniq (lënda 

nr. 284/09) 

 

65. Ankueset në thelb pretendojnë se nuk ka pasur hetim penal për mbajtjen e paligjshme në 

arrest të Angellina Kostiq, Petra Kostiq, Sllavica Banziq, Desanka Banziq dhe Dragica 

Bozhaniq. 

 

66. Në komentet e tij PSSP-ja argumenton se kidnapimi dhe mbajtja në arrest e grave të 

lartpërmendura, që kanë ndodhur  në korrik të vitit 1998 nuk ngrisin kurrfarë shkelje të 

vazhdueshme të neit 5 të KEDNj-së. Rrjedhimisht, ankesat janë jashtë juridiksionit  

ratione temporis të Panelit. 

 

67. PSSP-ja më tej deklaron se UNMIK-u nuk mund të konsiderohet përgjegjës për shkeljet e 

pretenduara të të drejtave të njeriut nga UÇK-ja, pasi që asgjë në ankesa nuk paraqet 

përfshirje të UNMIK-ut në cilëndo prej ngjarjeve në fjalë. Rrjedhimisht, ankesat janë 

gjithashtu jashtë juridiksionit  ratione personae të Panelit. 

 

68. Lidhur me vërejtjen e parë, Paneli kupton se ngjarjet kanë ndodhur një viti para ardhjes së 

UMNIK-ut në Kosovë. Në këtë fazë ngritet çështja nëse UNMIK-u, pas ardhjes së tij, ka 

pasur obligim të hetojë rrethanat e kidnapimeve dhe mbajtjeve në arrest me qpllim tpë 

identifikimit të kryerësve dhe ndërmarrjes së veprimeve kundër tyre.    

 

69. Lidhur me pranueshmërinë e ankesave në bazë të nenit 2 të KEDNj-së, Paneli tanimë ka 

konstatuar se obligimi për mbrojtjen e të drejtës në jetë sipas nenit 2 të KEDNj-së lidhur 

me detyrën e përgjithshme të shtetit sipas nenit 1 të KEDNj-së për “ t’ia siguruar çdo 

personi brenda juridiksionit të tij të drejtat dhe liritë e përcaktuara me Kushtetutë”, në 

mënyrë të nënkuptuar parasheh një lloj hetimi të efektshëm zyrtar me rastin e vrasjes së 

individëve si rezultat i përdorimit të forcës. Paneli gjithashtu ka konsideruar se një 

obligim i tillë procedural në bazë të nenit 2 nuk kufizohet vetëm në rastet e përfshirjes 

aktive të shtetit në vrasje, por ka një fushëveprim më të gjerë dhe autonom (shih (PKDNj, 

Canhasi, nr. 04/08, mendimi i datës 12 nëntor 2008, §§ 28-29). 

 

70. Paneli konsideron se kidnapimet dhe mbajtjet në arrest, ndaj të cilave është parashtruar 

ankesa kanë përbërë prima facie privime të lirisë, të cilat nuk kanë qenë në përputhje me 

kushtet e parapara në nenin 5 § 1 të KEDNj-së. Këto kidnapime janë bërë gjatë veprimeve 

ushtarake kundër popullatës civile. Paneli gjithashtu thekson se kidnapimi, vrasja dhe 

vrasja e mundshme e të afërmve meshkuj të Angellina Kostiq, Petra Kostiq, Sllavica 

Banziq, Desanka Banziq dhe Dragica Bozhaniq ka ndodhur gjatë të njëjtit operacion. Të 

gjitha ngjarjet që ndodhen në Opterushë dhe Reti më 18 korrik 1998 dhe në ditë pasuese, 

duket të kenë qenë pjesë e veprimit në përmasa të mëdha të natyrës së rëndë penale.   

 

71. Paneli nuk sheh ndonjë arsye pse në këto rrethana detyra për hetimin e shkeljeve të rënda 

të të drejtave të njeriut, tanimë e pranuar në bazë të nenit 2 të KEDNj-së, nuk do të duhej 

të përfshinte edhe shkeljet e të drejtës në liri, të garantuar sipas nenit 5 të KEDNj-së. 

Paneli konsideron në fakt të kundërtën, se UNMIK-u ka pasur obligim të hetojë rrethanat 

e kidnapimeve dhe të mbajtjeve në arrest, ndaj të cilave ankuesit kanë parashtruar ankesa.     

 

72. Është e vërtetë se në përputhje me nenin 2 të Rregullores së UNMIK-ut nr. 2006/12, 

Paneli mund të shqyrtojë vetëm ankesat lidhur me shkeljet e pretenduara të të drejtave të 

njeriut “të cilat kanë ndodhur jo më herët se më 23 prill 2005 apo që rrjedhin nga faktet e 

ndodhura para kësaj date, në rastet kur këto fakte ngrisin shkelje të vazhdueshme të të 

drejtave të njeriut”.    

 

73. Në këtë aspekt, Paneli tanimë ka konstatuar se dështimi i pretenduar i UNMIK-ut për të 

kryer hetime të efektshme lidhur me krimin e pretenduar mund të cilësohet si situatë e 

vazhdueshme (shih PKDNj, Zdravkoviq, lënda nr. 46/08, vendimi për pranueshmëri i 

datës 17 prill 2009, §§ 29-32). Rrjedhimisht, Paneli në mënyrë specifike konsideron se 

dështimi i pretenduar i UNMIK-ut që të zbatojë hetime të efektshme për rrethanat e 

kidnapimit dhe mbajtjes së paligjshme në arrest të civilëve gjatë operacionit të UÇK-së 

paraqet shkelje të vazhdueshme të të drejtave të viktimave, të garantuara në bazë të nenit 

5 të KEDNj-së. Për aq sa ajo situatë ka vazhduar pas datës 23 prill 2005, ankesa për 

dështimin e pretenduar hyn brenda juridiksionit ratione temporis të Panelit.    

 

74. Për shkak të arsyeve të lartpërmendura, Paneli refuzon vërejtjen e parë të ngritur nga 

PSSP-ja.   

 

75. Lidhur me vërejtjen e dytë, Paneli vëren se ankuesit nuk ankohen për vetë mbajtjet në 

arrest, por për pamjaftueshmërinë e veprimeve hetuese të ndërmarra nga UNMIK-u. Për 

shkak të arsyeve të cekura më lartë (§§ 68-71), Paneli rithekson se UNMIK-u ka pasur 

obligim të hetojë rrethanat e mbajtjeve në arrest, ndaj të cilave është parashtruar ankesa, 

pavarësisht faktit se mbajtjet në arrest mund t’i atribuohen pjesëtarëve të grupit që nuk 

është i lidhur me UNMIK-un.    

 

76. Andaj Paneli refuzon vërejtjen e dytë të ngritur nga PSSP-ja.   

 

77. Paneli më tej konsideron se ankesa në bazë të nenit 2 të KEDNj-së ngritë çështje serioze 

të fakteve dhe të ligjit, përcaktimi i të cilave duhet të varet në shqyrtimin e 

bazueshmërisë. Rrjedhimisht, Paneli vjen në përfundim se kjo pjesë e ankesës në shikim 

të parë nuk është e pabazuar në bazë të nenit 3.3 të Rregullores së UNMIK-ut nr. 

2006/12.   

 

78. Nuk është përcaktuar ndonjë bazë tjetër për shpalljen e kësaj pjese të ankesës si të 

papranueshme.  

 

 

 

PËR KËTO ARSYE, 

 

Paneli, njëzëri, 

 

 

- VENDOS TË HEQ LËNDËT NR. 134/09 DHE 259/09 NGA LISTA E LËNDËVE TË 

TIJ; 

 

- SHPALL TË PRANUESHME ANKESAT LIDHUR ME TË DREJTËN PËR JETË; 

 

- SHPALL TË PRANUESHME ANKESËN LIDHUR ME TË DREJTËN PËR TË MOS 

U TRAJTUAR NË MËNYRË ÇNJERËZORE APO POSHTËRUESE PËRKITAZI ME 

Z. MLLADEN KOSTIQ (LËNDA NR. 232/09); 

 

- SHPALL TË PRANUESHME ANKESAT LIDHUR ME TË DREJTËN NË LIRI 

PËRKITAZI ME ZNJ. ANGELLINA KOSTIQ (LËNDA NR. 111/09), ZNJ. PETRA 

KOSTIQ (LËNDA NR. 178/09), ZNJ. SLLAVICA BANZIQ (LËNDA NR. 254/09), 

ZNJ. DESANKA BANZIQ (LËNDA NR. 263/09) DHE ZNJ. DRAGICA BOZHANIQ 

(LËNDA NR. 284/09); 

 

- SHPALL TË PAPRANUESHME PJESËN E MBETUR TË ANKESAVE. 

Daniel Trup        Marek NOWICKI 

Ushtrues i detyrës së zyrtarit ekzekutiv               Kryesues 


